Nigel Talbot - Y Pier

“‘Gyda bod Sean Curly am greu amffitheatr neu lwyfan
ddigwyddiadau, roeddwn i am lunio adeiladwaith y
byddai modd edrych i lawr chono ar yr amffitheatr, ary
golygfeydd trawiadol ac ar yr arfordir. Roedd yr hafn, y
dwr, hanes morwrol yr ynys a'r mér i gyd yn fy arwain i
lunio pier fyddai'n creu harbwr diogel, hafan os liciwch
chi, yn yr hafn. Mae ffurf y pier yn asiad o ffurf a swyd-
dogaeth sy’n ymateb yn uniongyrchol i'r lleoliad, i siap yr
hafn, i'r olygfa tua’r mér ac i'r syniad o lanfa ac o olyg-
fan. O'r pier mae modd gweld penllanw’r mér a'r digwyd-
diadau ar lwyfan amffitheatr Sean ynghanol ymchwydd
llif y llanw.”

Nigel Talbot - Y Penllanw

‘Mae hwn yn gerflun derw sy'n adleisio’r mesuryddion

y bydd rhywun yn eu gweld yn aml mewn harbwr yn
mesur uchder y llanw. Mae’r nodau mesur wedi eu llunio
o efydd ac yn cynrychioli syniadau staff a chleientiaid
Tyddyn Mén ynglyn & mesur neu rif. Fel y gwelwch chi
mae yna sawl “Rhif 1" yma! Mae modd gweld y gwaith
yn agos o ochr uchaf neu ochr isaf y Pier.”

Sean Curly - Amffitheatr

‘Mae gen i ddiddordeb neilltucl mewn sbarduno
cydgysylltiad, ‘sefydlu menter’ sy'n gorfforol,
synhwyraidd, barddonol a chwedlonol ei fyd, rhywbeth
sy'n agos at yr amgylchedd a'r dirwedd. Yn y gweithdai

Mén...”

Y dehongliad yma o wynt terfysglyd a ysbrydolodd y
cylchoedd mawr sy’n treiddio’r amffitheatr.

Mae Sean yn esbonio o le ddaeth sidp ac amlinelliad yr
amffitheatr: “Mae gen i ddiddordeb mewn caligraffeg, yn
benodol felly, llythrennu cain Tsieineaidd wedi ei lunio &
llaw - siapiau hyfryd, a chyfrin eu hystyr i'r anghynefin.
Roeddwn i'n paentio gyda fy merch un diwrnod pan
ddechreuais i greu efelychiadau o siapiau caligraffeg -
wrth wneud fe luniais i 6l troed yr amffitheatr”.

Perfformiadau

O bryd i'w gilydd bydd yma berfformiadau gan storiwyr,
beirdd a cherddorion. Bydd hefyd cyflwyniadau theatrig
bychain yma. Os hoffech chi ddod i un o’ perfformiadau,
os gwelwch chi'n dda gadewch i ni wybod er mwyn i ni
allu ychwanegu eich enw i'n rhestr post gan mai dim ond
nifer cyfyngedig iawn o docynnau sydd ar gael.

